
Seduta tal-21 ta' Frar, 2008

Citazzjoni Numru. 220/1991/1

Carmelo sive Charles, Frances mart Emanuel Mallia, u
Alfred ahwa Farrugia, bhala eredi universali tal-mejjet
Publius Farrugia, kif ukoll Antonia Farrugia armla ta’ |-
istess, bhala uzufruttwarja ta’ I-assi kollha mhollija
mill-mejjet zewgha; u l-istess Emanuel Mallia bhala
kap tal-komunjoni ta’ I-akkwisti u amministratur tal-
beni parafernali ta’ martu; u b’dikriet tas-17 ta’
Novembru 2006 |-atti gew trasfuzi ghal Carmelo sive
Charles, Frances Mallia, u Alfred, ilkoll ahwa Farrugia,
flok |-attrici Antonia Farrugia li mietet waqt li miexja I-

kawza
Versus
Rita Fenech
F'din il-kawza [-atturi qeghdin jitolbu illi jithassru
donazzjonijiet maghmula lill-konvenuta  mill-awtur

taghhom u illi I-hwejje§ moghtija b’donazzjoni jintraddu
lilhom.

|¢-Citazzjoni tghid illi Publius Farrugia, li miet fid-29 ta’
Jannar 1991, kien mizzewwe( lill-attrici Antonia Farrugia u
kellhom tliet ulied, li huma I-atturi Carmelo sive Charles,
Frances mart Emanuel Mallia, u Alfred.

B’testment unica charta tas-6 ta’ Settembru 1985, fl-atti
tan-Nutar Francis Micallef, Publius Farrugia kien hatar lit-
tliet uliedu, atturi fdin il-kawza, bhala werrieta universali
fishma ndaqgs bejniethom, u lill-armla tieghu, I-attrici
Antonia Farrugia, hallielha b’legat I-uzufrutt matul hajjitha
tal-beni tieghu.

Publius Farrugia kellu relazzjoni ille¢ita mal-konvenuta, li
damet mill-1974 sal-1991. Kemm damet dik ir-relazzjoni
Publius Farrugia kien ghadda lill-konvenuta somma ta’
mhux angas minn hamsa u sittin elf lira (Lm65,000) — mija
u wiehed u hamsin elf, erba’ mija u disa’ euro u sebgha u
ghoxrin ¢entezmu (€151,409.27) — taht forma ta’ rigali
varji. Ma kien sar ebda att pubbliku Ii bih Publius Farrugia
ta dik is-somma b’donazzjoni lill-konvenuta.

[l-konvenuta raddet lill-qraba ta’ Publius Farrugia polka
tad-deheb, li kien tahielha Publius, u nofs sovereign tad-
deheb ta’ 1-1883, izda, ghalkemm imsejha b’ittra uffi¢jal
sabiex trodd is-somma fug imsemmija lill-assi tal-wirt ta’
Publius, il-konvenuta ¢ahdet il-pretensjonijiet maghmula
fdik I-ittra.

L-atturi ghalhekk fethu din il-kawza u geghdin jitolbu illi I-
gorti:

1. tghid illi bejn il-konvenuta u Publius Farrugia kien
hemm relazzjoni illecita;

2. tghid illi ma tiswiex kull donazzjoni maghmula minn
Publius Farrugia lill-konvenuta mill-“patrimonju tal-familja”,
l.e. mill-komunjoni ta’ I-akkwisti, (a) ghaliex saret b’kawza
illecita li tmur kontra [-ordni pubbliku, u/jew (b) ghax ma
saritx b’att pubbliku;

3. tikkundanna lill-konvenuta trodd lill-atturi s-somma ta’
hamsa u sittin elf lira (Lm65,000) — mija u wiehed u
hamsin elf, erba’ mija u disa’ euro u sebgha u ghoxrin
centezmu (€151,409.27); u

4. tikkundannaha wkoll trodd kull haga ohra moghtija lilha
b’rigal.

Qeghdin jitolbu wkoll I-ispejjez, fosthom dawk ta’ I-ittra
ufficjali ta’ 1-14 ta’ Frar 1991 u tal-mandati kawtelator;ji
mahruda fis-26 ta’ Frar 1991, u l-imghax mill-14 ta’ Frar
1991 fug is-somma ta’ hamsa u sittin elf lira (Lm65,000) —
mija u wiehed u hamsin elf, erba’ mija u disa’ euro u
sebgha u ghoxrin ¢entezmu (€151,409.27).

lI-konvenuta ressget dawn I-e¢cezzjonijiet:

1. hi ma kellha ebda relazzjoni ille¢cita ma’ Publius
Farrugia;

2. ma saret ebda donazzjoni jew ghotja lilha b’kawza
illecita;

3. l-atturi ma ghandhom ebda interess guridiku li jitolbu n-
nullita ta’ kull donazzjoni |i setghet saret minghajr att
pubbliku ghax kull relazzjoni kienet biss bejn “min
istitwixxa u min ibbenefika” minn dik id-donazzjoni; u

4. il-konvenuta gatt ma rceviet is-somma ta’ hamsa u
sittin elf lira (Lm65,000) — mija u wiehed u hamsin elf,
erba’ mija u disa’ euro u sebgha u ghoxrin ¢entezmu
(€151,409.27) — la minghand I-atturi u lanbgas minghand
haddiehor, u ghalhekk ma ghandhiex xi trodd lill-atturi.
B’dikriet tat-30 ta’ Mejju 1991 il-qorti hatret perit legali u
dan ipprezenta r-rapport tieghu fis-27 ta’ Settembru 2002.
Billi l-atturi damu sal-5 t'April 2005 biex hallsu d-dritt tal-
perit legali, kien biss fl-1 ta’ Novembru 2005 illi dan halef
ir-rapport tieghu.

Mix-xiehda hareg illi Publius Farrugia, zewg I-attriCi
Antonia u missier |-atturi I-ohra, kien miet fid-29 ta’ Jannar
1991 u b’testment unica charta tas-6 ta’ Settembru 1985,
fl-atti tan-Nutar Francis Micallef, kien hatar lil uliedu bhala
werrieta universali fishma ndags bejniethom, u lill-armla
hallielha b’legat I-uzufrutt matul hajjitha tal-beni tieghu.
ll-konvenuta, li tigi oht il-mara ta’ I-attur Carmelo, kienet,
sa minn meta kellha hmistax-il sena fl-1969, tahdem bhala
impjegata ma’ kumpannija ta’ Publius Farrugia u wkoll
bhala housemaid mal-familja ta’ I-atturi, u bagghet tahdem
maghhom sal-1984. Gara li tnisslet hbiberija bejn Publius
Farrugia u |-konvenuta u matul is-snin din il-hbiberija saret
xi haga izjed ukoll, ghalkemm il-konvenuta tichad illi r-
relazzjoni kienet wahda adultera u tghid illi Publius kien
jistmaha ta’ bintu u jiftah qalbu maghha ghax ma setax
jaghmel hekk mal-familja tieghu. Mix-xiehda hareg ukoll
illi Publius flimkien ma’ ohrajn kellu appartament il-Belt

Valletta, u I-ftehim ma’ I-ohrajn li kellhom titolu fuq dan I-
appartament kien illi nhar ta’ Hadd sas-1.00 p.m. hadd
iehor ma jmur fih hlief Publius. ll-konvenuta kellha acéess
ghal dan l-appartament ghax kienet tmur tnaddfu, u kien
hemm xi hwejjeg taghha fih ukoll.

L-atturi wlied Publius beda jigihom suspett illi Publius kien
jaghti xi flus — barra I|-flus tal-paga — lill-konvenuta, u
semghu wkoll minghand Joseph Farrugia, hu Publius, illi
Publius kien gallu li lill-konvenuta kien jaghtiha flus barra I-
paga u kien ukoll jaghtiha hames mitt lira (Lm500) kull
darba f'gheluq sninha.

L-atturi xehdu wkoll illi setghu jaraw illi I-konvenuta kienet
taghmel “kapri¢ci” li ma kinitx tkun tista’ taghmilhom bil-
paga li kellha ta’ housemaid. Tassew, izda, illi ma
tressqitx xiehda ta’ dawn il-kapri¢¢i hlief illi darba, fl-1985,
il-konvenuta kienet siefret bil-bahar sa Sqallija ma’ hutha.
Xehdet ukoll rapprezentant ta’ bank kummercjali illi qalet
illi I-konvenuta kellha dawn il-kontijiet fisimhha:

o Kont savings li nfetah fl-1976 b’seba’ mitt lira
(Lm700) u nghalag fl-1990 b’elf, mitejn u tmien liri
(Lm21,208).

o Kont marbut li nfetah fl-1982 b’hamest elef lira
(Lm5,000) u nghalag fl-1990 b’bilan¢ ta’ ghaxart elef,
tmien mija u sitta u ghoxrin lira (Lm10,826);

o ll-bilan¢ taz-zewq kontijiet imsemmija fuq tqieghed
fkont marbut li nfetah bi tlittax-il elf, sitt mija u sebgha u
tletin lira (Lm13,637) u rega’ nghalaq fl-1991 b’bilan¢ ta’
erbatax-il elf, tliet mija u sebgha u ghoxrin lira (Lm14,327);
o Kont marbut iehor li nfetah fl-1987 b’ghaxart elef lira
(Lm10,000) u nghalaq fl-1991 b’bilan¢ ta’ tnax-il elf, seba’
mija u erbgha u tletin lira u sebgha u disghin ¢entezmu
(Lm12,734.97).

Dawn |-ahhar Zzewg kontijiet, ghalkemm marbuta ghal
zmien, kienu nghalqu mill-konvenuta gabel il-waqgt hekk kif
irCeviet att gudizzjarju minghand I-atturi bil-pretensjonijiet
taghhom.

L-atturi xehdu wkoll illi Publius kien ta xi dollari amerikani
lill-konvenuta meta din kienet siefret flimkien ma’ hutha.
Mix-xiehda hareg ukoll illi Publius kien ta b’donazzjoni lill-
konvenuta polka tad-deheb izda |-konvenuta kienet raddet
din il-polka lil hu Publius wara mewtu.

Fid-dawl ta’ dan kollu I-gorti tagbel mal-konkluzjoni tal-
perit legali illi kien hemm relazzjoni ille¢ita bejn Publius
Farrugia u I-konvenuta. ll-prova ta’ dan ma hijiex, u, fi¢-
cirkostanzi ta’ kaz bhal dan, difficli li gatt tkun diretta.
Madankollu, il-qorti hija sodisfatta illi x-xiehda jwassluha
ghal din il-konkluzjoni. ll-gorti hija sodisfatta wkoll illi, bis-
sahha ta’ dik ir-relazzojni ille¢ita, Publius Farrugia kien
jaghti flus lill-konvenuta. Tassew illi, ladarba I-konvenuta
kienet ukoll tahdem regolarment mal-familja ta’ Farrugia u
fin-negozju taghhom, kienet ukoll tirCievi hlas ghal dak ix-
xoghol;  madankollu, il-gorti temmen illi lill-konvenuta
Publius Farrugia kien jaghtiha izjed minn hekk, u |-kawza
ta’ dan iz-zejjed kienet ir-relazzjoni illecita ta’ bejniethom.
Ighid sew il-perit legali illi I-kawza kienet ille¢ita kemm
ghal Publius Farrugia u kemm ghall-konvenuta, u illi in
pari turpidudine melior est condicio possidentis; ighid sew
ukoll il-perit legali illi I-atturi wlied u werrieta ta’ Publius
geghdin fl-istess sitwazzjoni legali bhall-awtur taghhom
billi jkomplu I-personalita tieghu — hereditas nihil aliud est
guam successio in universum ius quod defunctus habuit —
u dik li kienet causa turpis ghall-awtur taghhom tibga’
causa turpis ghalihom ukoll. Ighid sew ukoll il-perit illi din
il-causa turpis hija ta’ ostakolu ghall-azzjoni tal-werrieta ta’
Publius.

Kien forsi jkun mod iehor li kieku din l-azzjoni kienet
wahda ghar-radd ta’ dak li jagbez is-sehem li I-mejjet seta’
jidisponi minnu b’testment jew b'titolu gratuwitu, izda |-
azzjoni tallum ma hijiex ghal hekk.

Ukoll, il-fatt illi I-ghotjiet ma kinux isiru b’att pubbliku ma
jnaggas xejn mill-illegalita tal-kawza, ghax il-prin€ipju illi
ma hemmx ripetizzjoni ta’ dak li nghata b’kawza illecita
huwa ta’ ordni pubbliku.

Dan izda ma jghoddx ukoll ghall-armla, li, ghal sehemha
mill-komunjoni ta’ l-akkwisti, ma hijiex aventi causa ta’
zewgha.

Ghalhekk I-azzjoni ta’ ripetizzjoni ghandha tirnexxi izda
biss safejn tolgot sehem I-attrici Antonia Farrugia mill-
komunjoni ta’ I-akkwisti.

[l-gorti wkoll ma taqgbilx mal-perit legali fejn dan ighd illi

‘ma hemmx provi bizzejjed ... ... ... li I-flus li nghataw
kienu parti mill-komunjoni ta’ I-akkwisti”. ll-prova li kellha
ssir, se mai, kellha tkun illi I-flus ma kinux tal-komunjoni,

ladarba I-ligi tqis illi I-beni kollha tal-mizzewgin huma tal-
komunjoni.

Fadal ghalhekk li naslu ghal-likwidazzjoni tas-somma li
nghatat minn Publius Farrugia lil-konvenuta sabiex ikun
maghruf Xinhu s-sehem li ghandu jintradd lill-attri¢i
Antonia Farrugia.

Dan huwa ezercizzju li, fi¢c-Cirkostanzi, bilfors irid isir
arbitrio boni viri ladarba huwa evidenti illi l-ezercizzju
matematiku li ghamlu l-atturi biex waslu ghas-somma ta’
hamsa u sittin elf lira (Lm65,000) — mija u wiehed u
hamsin elf, erba’ mija u disa’ euro u sebgha u ghoxrin
centezmu (€151,409.27) — huwa wiehed “ottimist” ghall-
ahhar, u ma jqisx illi matul is-snin il-konvenuta ghamlet
ukoll xoghol legittimu li ghalih jisthoqqilha hlas.

Wara li gieset ix-xiehda kollha u I-fatturi relevanti kollha,
fosthom il-kontijiet bankarji tal-konvenuta u s-snin i
matulhom damet ir-relazzjoni, u wara li gieset ukoll illi |-
imghaxijiet ma ghandhomx jintghaddu darbtejn — ladarba
I-kundanna sejra tkun ghar-radd tas-somma kapitali
flimkien ma’ I-imghaxijiet fugha — il-qorti tillikwida [-flus
moghtija b’kawza illec¢ita lill-konvenuta fis-somma ta’
ghoxrin elf lira (Lm20,000) — sitta u erbghin elf, hames
mija u sebgha u tmenin euro u sebgha u erbghin
centezmu (€46,587.47) — u ghalhekk sehem I-attrici
Antonia Farrugia jigi ghaxart elef lira (Lm10,000) — tlieta u
ghoxrin elf, mitejn u tlieta u disghin euro u tlieta u sebghin
¢centezmu (€23,293.73).

Ghal dawn ir-ragunijiet il-qorti hekk taqta’ din il-kawza:
tghid illi kien hemm relazzjoni illecita bejn Publius Farrugia
u I-konvenuta; illi bis-sahha ta’ dik ir-relazzjoni Publius
Farrugia kien ta lill-konvenuta, matul is-snin, is-somma ta’
sitta u erbghin elf, hames mija u sebgha u tmenin euro u
sebgha u erbghin ¢entezmu (€46,587.47) li kienet tmiss
lill-komunjoni ta’ l-akkwisti bejnu u [-attrici Antonia
Farrugia; u illi I-konvenuta ghandha trodd lill-attrici
Antonia Farrugia sehemha minn dik is-somma, li jigi tlieta
u ghoxrin elf, mitejn u tlieta u disghin euro u tlieta u
sebghin ¢entezmu (€23,293.73); ghalhekk tikkundanna
lill-konvenuta thallas lil Antonia Farrugia (li llum, billi mietet
waqt li miexja |-kawza, jidhlu flokha wliedha Carmelo,
Frances mart Emanuel Mallia u Alfred ahwa Farrugia)
tlieta u ghoxrin elf, mitejn u tlieta u disghin euro u tlieta u

sebghin ¢entezmu (€23,293.73) flimkien ma’ l-imghaxijiet
relativi mill-14 ta’ Frar 1991, meta saret talba Db’att
gudizzjarju ghall-hlas.

L-ispejjez ta’ Antonia Farrugia thallashom il-konvenuta; il-
bqija ta’l-ispejjez jibqghu bla taxxa bejn il-partijiet.

< Sentenza Finali >

